	ԻՐԱՎԱԿԱՆ ԱԿՏԻ ՀԻՄՆԱՎՈՐՈՒՄԸ    


	Անհրաժեշտությունը

	Նախագծում փոփոխություններ կատարելու անհրաժեշտությունը պայմանավորված է «Բնակչության պետական ռեգիստրի մասին» Հայաստանի Հանրապետության օրենքում կատարված փոփոխություններով: 



	Ընթացիկ իրավիճակը և խնդիրները 

	

	Գործող իրավական ակտում առկա են դրույթներ, որոնք չեն համապատասխանում «Բնակչության պետական ռեգիստրի մասին» Հայաստանի Հանրապետության օրենքի դրույթներին կամ ձևակերպումներին, ինչպես նաև կան ոչ արդիական դրույթներ (օրինակ` տեղեկատվությունը մագնիսական կրիչով փոխանցելը):


	Տվյալ բնագավառում իրականացվող քաղաքականությունը

	Հյուպատոսական հաշվառման ոլորտը կարգավորելու նպատակով ընդունված օրենսդրական փաթեթի նպատակն էր հստակեցնել «Հյուպատոսական հաշվառում» հասկացությունը, նպատակը, եղանակները, ամրագրել, որ այն հանդիսանում է բնաչկության պետական ռեգիստրի բաղկացուցիչ մաս: 


	Կարգավորման նպատակը և բնույթը

Նախագծի նպատակն է կարգը համապատասխանեցնել «Բնակչության պետական ռեգիստրի մասին», «Հյուպատոսական ծառայության մասին» ՀՀ օրենքներին և հյուպատոսական հաշվառման կարգի նախագծին:


	Նախագծի մշակման գործընթացում ներգրավված ինստիտուտները և անձիք

	Նախագիծը մշակվել է Հայաստանի Հանրապետության արտաքին գործերի նախարարության և Հայաստանի Հանրապետության ոստիկանության անձնագրային և վիզաների վարչության կողմից: 



	Ակնկալվող արդյունքը

Կհստակեցվեն և այլ իրավական ակտերին կհամապատասխանեցվեն հյուպատոսական հաշվառման կանգնող ՀՀ քաղաքացիների տվյալները բնակչության պետական ռեգիստր փոխանցելու դեպքերը, եղանակը և տվյալ հարցի հետ կապված այլ հարաբերություններ:

	


ՏԵՂԵԿԱՆՔ

Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
Նախագիծն ընդունելու դեպքում պետական բյուջեում ծախսերի և եկամուտների ավելացումներ կամ նվազեցումներ չեն լինի:
	
	

	
	ՏԵՂԵԿԱՆՔ

	
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 

Նախագծի ընդունման դեպքում նոր իրավական ակտ ընունելու կամ այլ իրավական ակտերում փոփոխություն կատարելու անհրաժեշտություն չի լինի: 


	
	

	
	


